ZAPISNIK SA ŠESTE SJEDNICE SAVJETODAVNOG VIJEĆA
INICIJATIVE „ PARTNERSTVO ZA OTVORENU VLAST“ 

(Sarajevo, Hotel Europe., 01.10.2021.godine)
Šesta sjednica Savjetodavnog vijeća inicijative „Partnerstvo za otvorenu vlast“ održana je 01.10.2021. godine u Sarajevu, Hotel Europe, sa početkom u 09:30 sati.

Sjednici su prisustvovali:

· Emsad Dizdarević – zamjenik predsjedavajućeg (Transparency international BiH );
· Vedrana Faladžić – član (Ured koordinatora za reformu javne uprave);
· Alen Mrgud – član (Agencija za statistiku Bosne i Hercegovine);

· Mevludin Džindo – član (Agencija za prevenciju korupcije i koordinaciju borbe protiv korupcije);

· Halida Pašić – član ( Ministarstvo finansija i trezora);

· Dario Kihli – zamjenik člana (Agencija za javne nabavke);
· Danira Karović – zamjenica člana (Udruženje „Zašto Ne“);
· Leila Bičakčić – članica (Centar za istraživačko novinarstvo);

· Alen Vejzagić – zamjenik člana (Fondacija CPI).
Administrativno-tehnička podrška

· Vildan Hadžihasanović – zamjenik člana (Ministarstvo pravde Bosne i Hercegovine).
Sjednica je počela u 09:30 sati. 

Sjednicu je uvodnim obraćanjem otvorio zamjenik predsjedavajućeg g-din. Emsad Dizdarević, te je nakon što je konstatovano da postoji kvorum u skladu sa Poslovnikom o radu, za sjednicu predložen  slijedeći
Dnevni red
Ad  1.  Usvajanje dnevnog reda;

Ad 2. Usvajanje Zapisnika sa 5. sjednice Savjetodavnog vijeća inicijative „Partnerstvo za otvorenu vlast“;

Ad 3. Kreiranje mjera za Akcioni plan VM BiH za provedbu inicijative „Partnerstvo za otvorenu vlast“ za period 2021-2023 godine; 
Ad  4. Razno.
Ad 1. Usvajanje dnevnog reda
Na predloženi dnevni red nije bilo dodatnih sugestija te je isti usvojen  jednoglasno.
Ad 2.  Usvajanje Zapisnika sa 5. sjednice Savjetodavnog vijeća inicijative POV
Zapisnik sa 5. sjednice Savjetodavnog vijeća inicijative POV je usvojen bez dodatnih komentara.
Ad 3.  Kreiranje mjera za Akcioni plan VM BiH za provedbu inicijative „Partnerstvo za otvorenu vlast“ za period 2021. - 2023. godine
G-din. Emsad Dizdarević, Transparency international BiH, je na početku svog obraćanja istakao da u naredni Akcioni plan stavimo i one mjere za koje sada nemamo osiguranu tehničku podršku pa da se ista pokuša obezbijediti u periodu njegove realizacije. G-din. Dizdarević je naglasio da institucija koja inicira mjere ujedno trebala da bude i implementator. Ta institucija treba da podstiče i da animira i ostale institucije na realizaciju obaveza za koje su zaduženi.

G-din. Mevludin Džindo, Agencija za prevenciju korupcije i koordinaciju borbe protiv korupcije, je istakao da bi mjere trebale da budu općeg karaktera te da bi se trebale referirati na više institucija i da budu mjere sistemskog karaktera. 
G-din. Dario Kihli, Agencija za javne nabavke BiH, je istakao da je mjera Agencije za javne nabavke BiH „Otvoreni podaci o javnim nabavkama“ te da se ta mjera može realizirati kroz održavanje sistema e-Nabavke. Naglasio je da će Agencija za javne nabavke BiH sve raspoložive podatke učiniti dostupnim u excel formatu, a kasnije, kroz neku nadogradnju će nastojati otvoriti podatke i u nekom drugom formatu, obzirom da za to trenutno nedostaju finansijska sredstva. Također je istakao da će se ova mjera moći povezati sa mjerom „Otvoreni podaci“ koju planira realizirati PARCO tako što će se napraviti servis koji će povlačiti te podatke, te će postojati i alati za filtriranje podataka, a realizacija ove mjere će također dovesti do sinergije sa ostalim institucijama. 
G-din. Alen Mrgud, Agencija za statistiku Bosne i Hercegovine, je istakao da iz prethodnog Akcionog plana nisu implementirane baze podataka i održavanje događaja, te će u narednom Akcionom planu ići sa realizacijom baze podataka uz koju će se napraviti filter prema zahtjevu korisnika. Aktivnosti za realizaciju mjere će obuhvatiti aktivnost uspostave baze podataka, aktivnost uspostave modula Agencije za statistiku Bosne i Hercegovine za otvorene podatke i promociju modula otvorenih podataka. U okviru posljednje aktivnosti „Promocija modula otvorenih podataka“ prihvaćen je prijedlog g-din. Dizdarevića da se uz pomociju modula otvorenih podataka održe i edukacije o njihovom korištenju.

G-đa. Halida Pašić, Ministarstvo finansija i trezora BiH, je upoznala prisutne da će mjera   Ministarstva finansija i trezora BiH za naredni Akcioni plan biti „Unaprjeđenje kvaliteta dokumenta Budžet za građane“. Namjera je da se institucije na neki način obavežu da objavljuju svoje budžetske zahtjeve i prikupljaju komentare i prijedloge na iste, a koji bi se kasnije dostavljali Ministarstvu finansija i trezora BiH, gdje bi se na taj način omogućilo unaprjeđenje budžetske transparentnosti. U kontekstu navedene aktivnosti prihvaćen je prijedlog g-din. Dizdarevića koji je Ministarstvu finansija i trezora BiH predložio da se izabere 10-tak vodećih instiucija BiH (institucija koje su se izdvojile kao najtranspatrentnije), da te institucije urade vlastite budžete za građane u skladu sa metodologijom koju je koristilo Ministarstvo finansija i trezora BiH, objave svoje budžetske zahtjeve i prikupe komentare i prijedloge na iste. Prihvaćen je i drugi prijedlog g-din. Dizdarevića da se preformuliše naziv obaveze Ministarstva finansija i trezora BiH tako da glasi „Unaprjeđenje budžetske transparentnosti“.
G-din. Vildan Hadžihasanović, Ministarstvo pravde BiH, je istakao da će mjera Ministarstva pravde BiH za naredni Akcioni plan biti „Podizanje svijesti i upoznavanje organizacija civilnog društva, akademske zajednice i zainteresovane javnosti o pitanju stvarnog vlasništva“. Naglasio je da je u kontekstu realizacije navedene mjere planirano održavanje nekoliko radionica za organizacije civilnog društva, akademsku zajednicu i zainteresovanu javnost o temi stvarnog vlasništva, na kojima će se organizacije civilnog društva, akademska zajednica i zainteresovana javnost temeljito upoznati sa pitanjem stvarnog vlasništva. Na osnovu prikupljenih komentara i prijedloga na tim radionicama bit će izrađene određene preporuke koje će se implementirati u cilju kreiranja kvalitetnijeg zakonodavnog i pravnog okvira za reguliranje pitanja stvarnog vlasništva. 

Nakon diskusije, članovi Savjetodavnog vijeća su predložili da Ministarstvo pravde BiH pokuša da redefiniše svoju mjeru, da se razmisli o uključivanju Moneywall delegacije ili  drugih institucija u realizaciju ili  da eventualno odredi neku drugu mjeru koju će realizirati, obzirom da je predložena mjera, po mišljenju određenih članova, nedovoljno ambiciozna.
G-din. Mevludin Džindo, Agencija za prevenciju korupcije i koordinaciju borbe protiv korupcije, je istakao da će Agencija za prevenciju korupcije i koordinaciju borbe protiv korupcije za naredni Akcioni plan imati tri mjere i to „Uspostava e-platforme antikorupcije u BiH“, „Digitalizacija korupcije u BiH“ i „Unaprjeđenje proaktivne transparentnosti u procesima dodjeljivanja finansijskih sredstava iz budžeta“. Uspostavom e platforme antikorupcije u BiH će se zaokružiti slika o ovom problemu, elektronskom izradom plana integriteta i uspostavom registra rizika na nivou institucija BiH omogućit će se fenomenološko tretiranje rizika, njihovo praćenje i reduciranje i uspostava jasnih kriterija  za dodjelu i transparentnih postupaka dodjele javnih sredstava. U kontekstu navedenih mjera prihvaćen je prijedlog g-đe. Bičakčić da mjere budu dorađene u smislu analitičkih informacija i prezentacije.
G-đa. Vedrana Faladžić, Ured koordinatora za refomu javne uprave, je istakla da će mjere Ureda koordinatora za refomu javne uprave za naredni AP biti „Portal otvoreni podaci“ i „Proaktivna transparentnost“. Portal otvoreni podaci će biti pilot projekat koji će prvo biti pilotiran prema institucijama BiH, a kasnije će biti ponuđen i drugim nivoima vlasti u BiH, dok će se realizacijom druge mjere nastojati da se institucije BiH obavežu da sve informacije objavljuju u otvorenom formatu.

Prisutni članovi Savjetodavnog vijeća inicijative POV su se usaglasili da popunjene obrasce mjera za naredni Akcioni plan dostave u e-mail grupu članova i zamjenika Savjetodavnog vijeća inicijative POV  na eventualne prijedloge ili komentare najkasnije do 11.10.2021.godine, nakon čega je planirano da se obrasci finaliziraju, te da članovi Savjetodavnog vijeća inicijative POV ispred Ministarstva pravde BiH kontaktiraju Agenciju za ravnopravnost spolova BiH oko njihovog eventualnog prijedloga mjere za naredni Akcioni plan. 
Ad 4.  Razno 

Pod tačkom razno nije bilo rasprave niti dodatnih pitanja.

Sjednica Savjetodavnog vijeća je zaključena u 11:20 sati.

Zapisničar                                                                                     Zamjenik predsjedavajućeg                         
Vildan Hadžihasanović                                                                    Savjetodavnog vijeća          

                                                                                                            Emsad Dizdarević
Sarajevo, 01.10.2021. godine
